MINUTI


KAMRA TAD-DEPUTATI


KUMITAT GĦALL-KONSIDERAZZJONI TA’ ABBOZZI TA’ LIĠI 


L-ERBATAX-IL PARLAMENT


LAQGĦA NRU 58


It-Tnejn, 14 ta’ Lulju 2025


Il-Kumitat Permanenti għall-Konsiderazzjoni ta’ Abbozzi ta’ Liġi ltaqa’ fil-Parlament fit-3.15 p.m.


L-Onor. Michael Farrugia, President tal-Kumitat, ippresieda.


PREŻENTI

L-Onor. Jo Etienne Abela, l-Onor. Graziella Attard Previ, l-Onor. Rebecca Buttigieg, l-Onor. Abigail Camilleri (sostitut tal-Onor. Naomi Cachia), l-Onor. Michael Falzon, l-Onor. Paula Mifsud Bonnici, l-Onor. Justin Schembri u l-Onor. Stephen Spiteri. 


TALBA

Il-President tal-Kumitat qal it-talba. 


MINUTI

Il-Minuti tal-Laqgħa Nru 57, li saret fid-9 ta’ Lulju 2025, ġew ikkonfermati.


PERMESS TAL-KUMITAT

Is-Segretarju Parlamentari għar-Riformi u l-Ugwaljanza, l-Onor. Rebecca Buttigieg, talbet il-permess sabiex il-Kumitat jgħaddi għat-tielet item fuq l-aġenda.

Il-permess ingħata.

ABBOZZ TA’ LIĠI LI JEMENDA DIVERSI LIĠIJIET DWAR ŻWIEĠ TAT-TFAL U ŻWIEĠ FURZAT - ABBOZZ NRU 130

Skont riżoluzzjoni fis-Seduta Nru 363 tal-Erbgħa, 2 ta’ Lulju 2025, il-Kumitat iltaqa’ biex jikkonsidra dan l-Abbozz ta’ Liġi.

KLAWSOLI 2, 3, 4, 5, 6, 7, 8, 9, 10 u 11 għaddew nem. con. u kienu ordnati jsiru parti mill-Abbozz ta’ Liġi.


PERMESS TAL-KUMITAT

Is-Segretarju Parlamentari għar-Riformi u l-Ugwaljanza talbet il-permess sabiex titressaq Klawsola 11A Ġdida f’dan l-istadju tal-Kumitat.

Il-permess ingħata.


KLAWSOLA 11A ĠDIDA 

Is-Segretarju Parlamentari għar-Riformi u l-Ugwaljanza ressqet din il-klawsola ġdida mmarkata “A”:

Klawsola 11A Ġdida 

Minnufih wara l-klawsola 11 għandha tidħol din il-klawsola ġdida li ġejja:

“Emenda tal-artikolu 18 tal-Att prinċipali.

11A. Fil-paragrafu (b) tal-artikolu 18 tal-Att prinċipali l-kliem “tad-domiċilju rispettiv tagħha.” għandhom jiġu sostitwiti bil-kliem “tad-domiċilju rispettiv tagħha:” u minnufih wara għandu jiġi miżjud il-proviso ġdid li ġej: 

Kap. 16.
“Iżda minkejja d-dispożizzjonijiet tal-artikolu 244 tal-Kodiċi Ċivili, l-ebda żwieġ m’għandu jkun validu għall-finijiet kollha tal-liġi f’Malta jekk isir bejn persuni li waħda minnhom tkun taħt l-età ta’ tmintax (18)-il sena.”.”.

New Clause 11A

Immediately after clause 11 there shall be added the following new clause: 

“Amendment of article 18 of the principal Act.

11A. In paragraph (b) of article 18 of the principal Act the words “capable of contracting marriage.” shall be substituted by the words “capable of contracting marriage:” and immediately thereafter there shall be added the following new proviso:
 
Cap. 16.
“Provided that notwithstanding the provisions of article 244 of the Civil Code, no marriage shall be valid for all purposes of law in Malta if contracted between persons either of whom is under the age of eighteen (18) years.”.”.


L-Iskrivana tal-Kumitat qrat in-nota marġinali u din il-klawsola tqieset li nqrat l-Ewwel Darba skont l-Ordni Permanenti Nru 101.

L-Onor. Rebecca Buttigieg ipproponiet it-Tieni Qari ta’ din il-klawsola ġdida.

Il-mozzjoni għaddiet nem. con. u Klawsola 11A Ġdida nqrat it-Tieni Darba.

L-Onor. Rebecca Buttigieg ipproponiet li Klawsola 11A Ġdida tkun tifforma parti mill-Abbozz ta’ Liġi. 

KLAWSOLA 11A ĠDIDA għaddiet nem. con. u kienet ordnata ssir parti mill-Abbozz ta’ Liġi.


KLAWSOLI 12, 13, 1 u t-TITOLU għaddew nem. con. u kienu ordnati jsiru parti mill-Abbozz ta’ Liġi.


Fuq mozzjoni tas-Segretarju Parlamentari għar-Riformi u l-Ugwaljanza l-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda diversi liġijiet dwar żwieġ tat-tfal u żwieġ furzat u sabiex jipprovdi għal kwistjonijiet anċillari u konsegwenzjali għalihom” għadda mill-istadju tal-Kumitat b’emenda.

Fit-3.25 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat ġie sospiż. 

Fit-3.30 p.m. il-Kumitat irriżuma u għadda għat-tieni item fuq l-aġenda.


ABBOZZ TA’ LIĠI LI JEMENDA L-ATT DWAR IL-MEDIĊINI – ABBOZZ NRU 126

Skont riżoluzzjoni fis-Seduta Nru 364 tat-Tnejn, 7 ta’ Lulju 2025, il-Kumitat iltaqa’ biex jikkonsidra dan l-Abbozz ta’ Liġi.


KLAWSOLI 2, 1 u t-Titolu għaddew nem. con. u kienu ordnati jsiru parti mill-Abbozz ta’ Liġi.


Fuq mozzjoni tal-Ministru għas-Saħħa u l-Anzjanità Attiva, l-Onor. Jo Etienne Abela, il-Kumitat qabel li jawtorizza lill-Iskrivan tal-Kamra biex jikkoreġi xi żbalji tal-ortografija, jagħmel ir-rinumerazzjoni meħtieġa u xi emendi żgħar li jista’ jkun hemm bżonn.

Il-Kumitat qabel ukoll li l-President tal-Kumitat għandu jirrapporta lill-Kamra li l-Abbozz ta’ Liġi msejjaħ “Att sabiex jemenda l-Att dwar il-Mediċini, Kap. 458” għadda mill-istadju tal-Kumitat mingħajr emendi.

Fit-3.35 p.m. id-diskussjoni fi stadju ta’ Kumitat ta’ dan l-Abbozz ta’ Liġi ġiet konkluża u l-Kumitat aġġorna. 




RITA MELI
SKRIVANA TAL-KUMITAT


KONFERMATI



ONOR. MICHAEL FARRUGIA
CHAIRMAN TAL-KUMITAT
2

